
Ken : und euch unter einandern den

Wein Kuͤbel⸗maͤſſiger weis einzuſchuͤt⸗
ten und unnuͤtziglich zuverſchwenden /
zu noͤhtigen und anzureitzen pflegt ?
ſolcher Dinge Gebrauch wil ich hinfort
abgeſchafft wiſſen .

100 . Spes .
Der Gebrauch deß Getvuͤrtzes ſey

nicht ehender erlaubt /man wolle dann

einem alten Brahten oder ſonſt Fleiſch /
das ſchon vor acht Tagen von der Tafel

wieder abgetragen worden / in ein ne⸗
wes klein zerſchnittenes oder gehacktes
Beyeſſen / oder in eine Daxkte veren⸗

dern / umb ihme / wann es aͤltelet / den
Geruch und Geſchmackt zuverbeſſern .

101 . Simpliciſſimus .
Alſo erſpahre man auch den Spick⸗

Speck / welchen man nicht ehender
brauchen ſoll / alß einen alten Brahten
damit zuſpicken / und beym Feur zu be⸗

traͤuffen ; dann ſo muß der Gaſt ia

glauben / er komme erſtfriſch vom Spieß /
gleicht er keinem friſchen Brahten im

Geſchmack / ſo gleicht er ihm doch im

Geſicht. 102 . Col .

